
Cart Co' Mque' Santiau Ye's
Loo Mén

Cart co' mque' Santiau ye's loo mén co' ngola's
loo con che'n Crist, mén co' mque teere's pdl.
1Daa co' lée Santiau, nac daa mbi' co' nxo'f zin'

zin' che'n Diox. No nac daa mbi' co’ nxo'f zin' zin'
con che'n Tad ]esucrlst Daa ngue nii Diox loo gu'

co' nac meén che'n si' fchop ned men co' nac meén
nacion Israel co' nzi tee re's dib athu loo izlyo'le'n
rye nacion.

Tré' ndlu' ryethe con' ndxdc Diox par li Diox
anggac con'ndac loo mén.
2Gu’' co'nac men huesen por cén che'n Jesucrist,
ndxaal tyac lezo' gu' co'se’ ndxac chol yalndyub
ngu's no chol yaltii loo gu'. 3 Tac gu' nonque' no
naneeque' gu' co'se' ndxela's mén no ndxap men
yalxla's loo Diox no loo con che'n Diox, latha ndxac
chol yaltii loo gu' par ndxac preb gu' par fiee Diox
hieene' ché' tyubdi's gu'loo Diox. Le' sya, tataa mod
té'th gu' par gac gu' meén co' ncha'la's no meén co'
nxec yee yilo riid ryethe con'a loo gu'. 4 Ne'sode
gu' yéc gu' setilte. Ne' ne' ta' gu' lugar lyaa xyan
lezo' gu' setilte. Ndxe'leque’, tolo gac gu' men co'
ncha'la's axta gaca loo gu', licque', nac gu' men
ndac loo Diox co' mté'th, no co' mda' cuent, no co'
ndyubdi's ndac loo c6n che'n Diox.
5Chele' ch6 gu' nden' ne'gacte gu'li gu' con' ndac
loo co' nac con che'n Diox, gurez gu' Diox no bna'b
gu'i loo Diox. Le' sya, Diox li par gac gu'li gu' con’

ndac co' ndlya's gu'. No co'se' Diox li par gac gu'li
gu'con'ndaca, ne'lide Diox con'a xal mén co' pente
nda' ndxep con' loo xtaa men. No ne'lide Diox loo
gu' xal men co' asendli mbez nguix con' loo xtaa
men. 6 Per chele' gu' fia'b no cuez gu' chol con'loo
Diox par gacaloo gu', naquinque'yila's gu'loo Diox
no gap gu' yalxla's loo Diox le' Diox li par gaca loo
gu'. No ne'gante lezo' gu' le' Diox ne'lide nec thib
con' co' fia'b gu' loo Diox. Diox lique' par gaca loo
gu'. Tac men co' ngan lezo' no co' ndxac chop lezo'
loo cén che'n Diox, Xtluz meéna nac xal ol che'n
nittd' co' nxit too mbii thib lad tedib lad loo nittd’,
co'needi's,indlineede mén Xtiuzmennolezo' men
loo con che'n Diox. 7 Meén co' tataa nac xtuuz loo
c6n che'n Diox, indxaalte li ména xtuuz le' Tad Diox
li par gac chol con' ndac loo ména tac Diox ne'lide

con'a loo meéna. 8 Tac thib mbi' co' thidtene imbe
see teede lezo' no indlecte lezo' mbi' cén li mbi',
no axta ne'fieede mbi' conli mbi' thib huiz no tedib
huiz, mbi'a yende mod li nee lezo' mbi' no xttuuz

mbi' con che'n con' li mbi' thib huiz no tedib huiz.
9Le'men hues na' co' nac mén prob no co' ifiaade

nac men roo men xén, ndxaal tyac lezo' meéna tac
Diox ngo cuent nac mena mén co' mdas ntac loo
Diox. No nac ména mén roo mén xén loo Diox por
con che'nJesucrist. 19Le' mén huesna' co' nac men
ric na, ndxaal ten' ména ndxaal tyac lezo' meéna tac
yende cOn ntac mena loo DioX por nac ména mén
ric. Tac yalgon' co' ndxap meén ric nac xal ye' huan
co'ne'xecte nen tiemp. 11 Tac co'se' ndlyen huiz no
anze'f ntec nso' huiz loo izlyo/, le' sya, tataa mod
mbiiz huan. Le' ye' co' nzo'floo huana na, ndxa'b.
Tataa mod ndlyux ye' huan co'se' ndxelo nabe's
Naaye'huannxyo'fye'huan. Tataandxacaloomen

ric, ne, co'se’ Xéega Xéega ndlyux rsin' men ric co'
nac delgens co' ndli mén ric.

T

Tré' ndlu' con che'n con li mén co'se’ cobya
Mebizya men.

12 Huen nda mén co' nxec no men co' ncha'la's
co'se' ndxacyalndyub ngu's no yaltiiloo men. Diox
ndxoo lezo' con' ndac co' ndli ména. No li Diox thib
con' ndac loo meéna xalque' mcabgon Diox li Diox
loo ména par yoo ban noque' ména Diox thidtene,
men co', licque', nque'lezo' Diox. 13 Co'se' chol mén
lya's aselimén con' ye'rsin', indxaalte li mena Xtuuz
le' Diox asendli par li ména con' ye'rsin'a. Yende
xaa. Tac por part che'n Diox, yende cho thib con'
nzo co' ndli par li Diox con' ye'rsin'. Ne' ne' aseli
Diox par li chol mén con' ye'rsin'. 14 Ndxe'leque',
co'se’ mbee nca con' ye'rsin' men par cuan meén
Xquin men no xtol men xal ndryo' ndlyen' lezo'pe'
men no xal ndyub yo'f lezo' mén par li meén con'
ye'rsin’, hora nac hor co'se' li meén con' ye'rsin'.
15Le' sya, ryete con' ye'rsin’' co' ndryo' ndlyen' le'n
lezo' mén par li mén, con'a ncab xquin mén no xtol
men co' ndli men. No chele' mén tolo cua'n xquin
meén no xtol meén, le' sya, tataa mod caba loo ména
par ndryo xa' mén thib lad loo Diox thidtene co'se’

ndxelo tub rez Diox con che'n mena.
16 Mén huesen co' nque' lezon fiéen, gu' co'

ngoole' loo con che'n Crist, nee gu' nee gu'. Chele'
gu' li xal ndli meéna, sya, tataa mod quedii gu'
leque gu'. 17 Gu' naneeque' le' ryethe con' co'
nac con' ndac co' angndxac loo na', Diox ndlii par
angndxaca loo na'. Diox co' mbli ngocsua' huiz
no mbe' no mbydz co' nac xnii bé', Diox thidtene
ne'zye'de. Ne' ne' se' Diox mod co' ndli Diox con'

loo mén no mod co' ndxap Diox loo men. 18 Diox
mda' lugar yoo ban no na' Diox thidtene por con
che'n xti's Diox co' nac di's ndac co' nac licpe' par
gac na' nerleque' meéen co' yoo 1oo con che'n Diox,
co' gac huax men co' yoo ban no Diox thidtene
yiloa. Tataa ndxaca tac tataa mblya's Diox no ngro'
mblyen'lezo' Diox 1li Diox con'a.

Tré' ndlu’ con ndli mén, mén co’, licque', ndxela's
loo con che'n Jesucrist.
19Por cona, mén huesen por cén che'n Jesucrist,
gu' co' anze'f nque' lezon fieen, ngue niin loo gu':
Nalas gure thib thib gu'. No lijer gure gu' par gon
gu' di's no par ta' gu' cuent co' huenleque' co'se’
ndyoodi's no men gu'. Per ne'gacte gu' men co' ndli
cuent anze'f ndxdc. Ne' ne' gac gu' men co' ngol'
di's. Ne' ne' gac gu' meéen co' setilte nso' yéc par
yecloo gu' con mén cén che'n chol con'. 20 Tac mén
co' setilte ndxac nayi' no men co' setilte nso' yéc,

mena thidtene indlide con’' co' ndxoo lezo' DioX.
21 Cona, ngue niin loo gu': Thidteneque' ne'tolode

li gu' chol con' zab. Ne' ne'li gu' chol con' ye'rsin’
co' mas ndxoo lezo' mén li mén loo izlyo' ndxe'.
Ndlyazen nado' di's nado' cuent ta' gu' lugar gon
gu'di's par tyubdi's gu'loo di's co' mbinle' gu'no co'
nguaa'dle'len lezo' gu'. Tac di's co' mbin gu'a, con
che'ndi'sanacco'ndlu'xa mod ndlya' alm ménloo
con' ryes co'se' ndxela's mén con che'n di'sa.

22 Per ndlyazen bli gu' xal ndlu' dis co' nac di's
ndac ndxe'. Indlyasten ante gon gu' con che'n di's
ndacndxé'. Tac chele' gu'ante ndxon conche'ndi's
ndac ndxe', no indlide gu' no indyubdi'ste gu' xal
mbez di'sndac ndxé', le' sya, leque gu' nquedii gu'.

23Tacmen co' ante ndxon di's ndacno indyubdi'ste
meéna xal mbez di'sa, ména nac xal thib mbi' co’
ngui'looloo thib spej. 24 Ngtii' mbi'a loo spej xa fiaa
mbi'. No ndxelo nguii' mbi'loo spej xa fiaa mbi', ale
setilte ndxathla's mbi' x4 fiaa mbi'. 25 Loo libr co'
nac xti's Diox ndub di's co' ndlu' le' Diox mnibe'
loo men par li men con' ndac. Con' co' fiibe' Diox
loo mén por con che'n di's ndac ndli par yende

ché cuee ca' loo men loo cén chen Diox. Meén
co' thidtene indxathla'ste con’ co' ndxon mén cdn
che'n di's ndac, no meén co' thidteneque' ndli nee

men par li meéna xal fiibe' Diox por con che'n di's co'
nac xti's Diox 1oo mén par li mén, huen nda ména
loo ryethe con' ndli ména.

26 Chele' chol mén ndli xtiuz no nden' mén ndli
men cas loo Diox no ne'gacte mén tecue'd menlooz

men no cued yau' ro men co' nque di's men con
Xtaa men, le' sya, leque ména nquedii mena. Sya,
tataa mod ndlu' ména indlide mena cas loo Diox.
27 Ngue niin loo gu": Le' mén co' Diox mbez nac
meén co', licque', ndli cas loo Diox xud na' no co' ndli
co' ndxo0o lezo' DioX, ména ndli xal ngue niin loo
gu' ndxe': Ndlyath no mén myen' ftya'f, no xa'got
viud, thib mod tedib mod co'se' nxi lezo' ména loo
chol yaltii co' ndxac loo ména. No ne'lide mén co’,
licque', ndli cas loo Diox nec thib con' ye'rsin' co'
nac con che'n xab izlyo'.

2

_Tré' ndlu' indxaalte mds li men cas loo thib xtaa
men leque loo tedib xtaa men par mds tyu' men loo

thib xtaa men leque tedib xtaa meén.
1 Men huesen, gu' co' ndxela's loo Tad Jesucrist
na' co' nac Tad roo no Tad xén, ndlyazen ne'gacte

gu' meéen co' mas ndli cas thib mén no co' mas ndli
ndyu' thib mén loo tedib meén lath gu'. 2Angab na'i,
chele' thib mbi' co' nzo thib ani or cuen ya' no noc
xXab mbi'lar' huen, yoo mbi'lath gu' co'se' nqueltaa
gu' loo servis, no yoo thib mbi' prob ladyox no
ladre' mbe'th lath gu' leque tiempa, 3no mds ngue
li gu' par ndyu' mbi' co' noc xab lar' huena, no mas
ngue li gu' cas mbi' no gab gu' loo mbi': Ftub tre'
co'te' mas huen nac ndxe'. No ndxe'leque’, gab gu'
loo prob mbi' ladyoxa: Le' luu na, huaa too xquin
ba'. O tua'te ftubloo yo0o. 4Le' sya, tataa mod leque
gu' ndli par mas ndyu' thib mén leque tedib men
lath gu'. No leque gu' ndlu' ndxap gu' thib mod
ye'rsin' co'se’ mdas ndli gu' ndyu' thib men loo tedib
men lath gu'.

5> Mén huesen por cén che'n Jesucrist, gu' co'
anze'f nque' lezon fiéen, bin gu' di's co' nde niin
loo gu' ndxe": Diox mcui men prob co' nac men
ladyox loo izlyo' ndxeé' par yila's ména loo con
che'n Diox no par gap mena yalxla's loo Diox no
loo con che'n Diox par tataa mod fiibe'pe' Diox 1oo
meéna xal mcabgon Diox 1oo mén li Diox loo men,
men co' nque' lezo' Diox no co' ndxap yalxla's loo
Diox. ¢ Per ndxe'leque’, ale le'le' ntethon gu' mén
prob ladyox. ¢Ché' ndyac gu' inacte men rica men
co' ndxan' bien con gu' no ndli ména provech gu';
no ndxe' meén rica gu' loo meén nac zin' yoolau par
tyub rez con che'n gu'loo meéen nac zin' yoolau, ca'?
Yende xaa. Nacque' meén rica mén co' ndli tataa,
(167 7¢:Ché' ndyac gu' inacte meéen rica meén co' mds

ee 43\

roo xa' xen? No por con che'n Crist, mdub lée men

gu' mén co' ngoole' 1oo con che'n Crist no nac gu'
che'npe’ Crist.

8 Chele' gu', licque', ndyubdi's loo di's co' nac
thib yalnibe' mas con' roo con' xén co' mtan' Tad
Diox di's loo na' xal mbez di's co’' ndub loo libr
co' nac xti's Diox co' mbez: Fque'lezo' gu' gunée
gu' mén co' ndxac hues xtaa gu' xalque' ngue lezo'
gu' fiée gu' gu'. Chele' gu' tataa ngue li, ngue li gu'
con’' ndac. 9 Per chele' gu' més ndli par ndyu' thib
meén loo tedib mén no chele' gu' mas ndli cas loo
thib men leque tedib meén, sya, ngue cua'nque' gu'
xXquin gu' no ndxap gu' dol loo Tad Diox co' mtan'
di's loo mén par li mén xal mnibe' Diox loo mén.
10 Chele' chol gu' nzo co' mbez ndyubdi's gu' loo
ryethe con' mnibe' Tad Diox loo na' par li na' no
indlide gu' thib con' co' mnibe' Tad Diox loo na' par
lina'i, ncabaloo gu'le' Diox ngo cuent indyubdi'ste
gu' loo nec thib con' mnibe' Tad Diox loo na' par
li na'i. 11 Tac leque yub Diox co' mnibe' loo mén:
Ne'lide gu' yalburrid, leque yub Diox mnibe' loo
men, ne: Ne'guthte gu' mén. No por cona, chele’
meén indlide yalburrid per ndxuth mén xtaa meén,
Diox ngo cuent le' ména ya indyubdi'ste loo nec
thib con' co' mnibe' Diox loo mén par li men.
12 Ndxaal nabe'ste tyoodi's gu' no nabe'ste gop gu'
mod par que tee ban ndac gu' loo izlyo'. Fte'lezo'
gu' le' Diox tub rez con che'n na' xalque' mnibe'
Diox loo na' par tyubdi's na' loo Diox. Con' co'
mnibe' Diox loo na' par 1i na' ncab loo na' yende
cho cuee ca' na' 1oo cén che'n Diox. 13 Meén co'
indlyatte lezo' fiee hues xtaa meén, lomisque' ne,
Diox ne'lyatte lezo' fiee DioX ména co'se' tub rez
Diox cOn che'n ména. Per men co' ndlyatque' lezo'

nee hues Xxtdamen, ménayan' bienno gac con' ndac
loo ména co'se’ gac hor tub rez Diox con che'n men
loo ména.

Treé' ndlu' con che'n chop ned mén. Thib ned mén
alithe mbez ndxela's mén loo Diox per indyubdi'ste
men no indlide mén con’' co'fiibe' Diox loo mén li men.
Tedib ned meén imbezte ndxela's mena arid loo Diox
per ndlique’ ména xalque' fiibe' Diox loo men par li
men.

14 Mén co' nac men huesen por cén che'n Tad
Jesucrist, nde niin thib con' loo gu': ¢{Ché' ndli gu'
cuent con' ndac ngue li meén loo Diox chele' ména
mbez ndxela's mena loo Diox no yende cho con'
ndac ngue li ména loo hues xtaa ména, ca'? Yende
Xaa. Ingode Diox cuent con' ndac nac co' ngue
li mena tataa. ¢Xa nee gu'? ;Ché' ndyac gu' ante
por mbez meéna ndxela's ména no indlide meéna
con' ndac loo hues xtaa mena lya' meéna loo con'
ryes, ca'? Yende xaa. Pa gaca tataa. 15 Angab na'i,
chele' thib xa'bi' o thib xa'got co' ndxac hues xtaa
na' ndyac yende xab xa' par goc xa', no lomisque’,
ndyac xa' yende con' hua xa' no yende con' naquin
xa' co'se' nac huiz co' naquinpe' xa' con'a, 16 no
chele' thib gu' gab loo ména: Fxen ned. Byaa,
ndee. Diox lyath nol ned ndal par zyal co' hual
no zyal thib le' lar' par tau'l ladl. Chele' gu' tataa
li no ne'ta'de gu' con' nquin meéna, ¢{ché' ndyac gu'
ngue li gu' con' ndac, ca'? Yende xaa. Diox ingode
cuent ngue li gu' con' ndac co'se' ngue li gu' tataa.

17 Tataa ndxaca 1oo mén co' alithe mbez ndxela's
meéna loo Diox. Diox ingode cuent, licque', ndxela's

men loo Diox co'se' alithe mbez mén ndxela's mén

loo Diox no indlide mena con' ndac loo hues xtaa
men cO' naquin con'.

18 Per peser nzo ndxep meén co' gab loo xtaa:

Luu mbez le' luu ndxela's loo Diox. Per nalle'
ndlyazen blu' loon x4 mod non taamas men le'

Itiu ndxela's loo Diox co'se' yende cho con' ndac

ndlil loo men co' ndxac hues xtaal. Yende mod
lila, ¢1€'? Part con chenen, ndyaquen le' daa, ne,

ndxela's loo Diox. Per ndxe'leque’, daa lu' lool le'
daa, licque', ndxela's loo Diox por con' ndac co'
ndlin loo men co' ndxac hues xtaa daa co' naquin

con'. 19 Mbezl ndxela'sl nzo thidte Diox no maste.
No huenque' ndlil co'se' tataa mbezl. Per ¢ché'

ndyacl por ante mbezl ndxela'sque'l, lya'l loo con'
ryes, ca'? Yende xaa. Tac meexu' ndxela's nzo
thidte Diox, ne. No axta nxi'th meexu' tant nzyeb
meexUu' cOn gac loo meexu' co'se’ tub rez Diox con
che'nmeexu'yiloa. 20jAamennaxeén! ¢Ché'inda'de
gu' cuent no ché' tarte fiee gu' co'se’ mbez men
ndxela's meéen loo Diox no ingue lu'de ména ngue
li ména con' ndac loo hues xtaa men, sya, mod
co' ndxela's ména loo Diox ingode Diox cuent le'
mena ndxela's loo Diox? 21 ;Ché'inda'de gu' cuent,
ne, leque yub Diox mblo ro no mda' Diox cuent
le’ Abraham ngola's loo con' co' ndxab Diox loo
Abraham? Por cona, mbe' Abraham Isaac co' ngoc
xgan' Abraham par ya yuth Abraham Isaac xal
co'se' ndxuth men thib ma' loo Diox tiempa, ca'?
22 Gu' nonque' no nda'que' gu' cuent cén che'n
con'ndali Abraham, tataa mod mblu' Abraham le'
Abraham ngola'sque'di's co' ndxab Diox 1oo Abra-

ham li Diox loo Abraham. No tataa mod Abraham
mbli née lezo' Abraham loo Diox xal ngoc di's

co' ndxab Diox loo Abraham par li Abraham con’
mnibe' Diox loo Abraham li Abraham. 23 No por
con' co' mbli Abrahama, ngocque' no mdyaaque'
no mdubque'di's co'ndub loolibr co' nacxti's Diox
co' mbez: Abraham ngola's di's co' ndxab Diox loo
Abraham li Diox. Le' Diox na, mbloque' cuent con'
co' mbli Abrahama mblu'le' Abraham ngola'sque’
loo Diox. Tataa mod mdyal Diox ngoo Abraham
loo con che'n Diox. Ngoloa, leque yub Diox mblo
ro ngoc Abraham amiu che'n Diox.

24 Cona, ngue niin loo gu': Diox ngoque' cuent
no ndyalque' Diox yoo mén loo con che'n Diox
por con che'n con' co’ ndlu' le' ména ndxela'sque’
loo Diox. Ingode Diox cuent, licque', ndxela's men
loo Diox por ante mbez men ndxela's mén loo
Diox. 25 Lomisque', ngoc loo thib xa'got co' ngro'
lee Rahab co' ngoc thib xa'got burrid ndoore'. Por
mda' Rahab posad loo men co' mtel' Josué, co'
ngua ciuda co' ngoc laaz Rahab, no mblyath no
Rahab meénaparngro' meéenaciudaa tedib ned, Diox
mdyal ngoo Rahab loo con che'n Diox, ne, tac
Rahab ngola's le' ména mbi'th mandad che'npe’
Diox. 26 Por cona, ngue niin loo gu': Co'se' fiee gu'
nax thib thebol non gu' por ngro xpii thebol loo
thebol, con'a nguth thebol. Lomisque' ne, meén co'

ahthe mbez ndxela smeénlooDioxnoindlu'de mén
con' ndac co' ndli mén loo hues xtaa men, inacte
mena meén co', licque', ndxela's 1oo Diox.

3

Tré'ndlu’ con che’'n mod co' ndyoodi's mén.
1 Mén co' nac men huesen por cén che'n Jesu-
crist, indxaalte yo arid mén co' mbez gu' nac maistr

lath gu'. Tac gu' nanee no nda'que’ gu' cuent le'
na' co' ndlu' loo xtaa na' con che'n DioxX, mas nayi'
gac Diox loo na' co'se' tub rez Diox con che'n na'
loo na'. 2 Ryete na' ndxap falt no ndxap na' thib
mod ye'rsin'loo huax con'. Chele' thib na' indxapte
falt no indxapte na' mod ye'rsin' xal ndyoodi's na’,
le' sya, tataa ndlu' na' nac na' mén nali no men
nambii loo Diox. No na' co' tataa ndlia, ndxap
lezo' na' loo ryethe con' ndli na'. 3 Gu' nda'que’
cuent co'se’' ngoo na' fren ro thib huay, ngoo na'
fren ro huay par tataa mod ndxac nado' huay par
sere seyeth mén huay ned ndlya's méen ya no men
huay co'se' ndyub men huay. 4 Lomisque' ne, gu'
nonque' no nda'que’ gu' cuent xal ndli men zin'
loo thib yooyaa. Mastale' naroo yoOoyaaa, le' mbii
co' nxyo'floo nittd' na, ntetee yooyaa con fuerz co'
ndxap mbii. Lomisque' ne, ne' ydoyaa thib le' yaa
co' lée timon. Con yaaa no maste ntec pilot yooyaa
par ntetee pilot yooyaa ned ndlya's pilot loo nit.

>Tataa ndxacaloo mén con thib le' bél' co’ nac looz
men. Gu' nonque' looz na' nac thib le' bél' lad na'

co' ifiaade arid naroo. Per nden' na', licque', anze'f
con' roo no con' tin' ndxac loo na' por cén che'n
looz na' co'se' ndyoodi's na' no co'se' nque di's na'.
Nde niin thib con'loo gu': Gu' nda'que’ cuent con
thib le' quii co' nac thib yéc cerri chu'th no maste
nxyon' béel le'n yii le'n den ndxep vez.

6 Mod co' ndyoodi's men ndlu' loo meén le' xtuuz
meén no lezo' meén nac xal thib quii no thib beel
co' ndli yalquii loo mén. Por mod co' ndryo' nd-
lyen' lezo' mén no xtuuz meén ndyoodi's meén ngoc
nguaal con' par ndxac huax yalquii loo mén co’,
por derech, nteza' loo men. Tataa mod ndlu' men

Naaleque'loo mén no ndxacaloo men le' ryethe con'
co' nac con' ye'rsin' che'n ye'rbiil ngue fiibe' loo
men co'se’' ndyoodi's mén ngoc nguaal di'sa. No
co'se' tataa ndli mén, ndoo lite ndxeza' men no
ndlyux yalnaban meén loo izlyo' ndxé'. 7 Ndxac
men ndli men gan par ndxac nado' rye loo ma'
xal mbee's, no xal mbin, mbel', no rye loo ma' co'
naban le'n nitt'. Ndli mén gan ndxac nado' mé'a
loo mén. 8 Per yende ché meén co' thidte ména gacli
gan par gac nado' meén loo mod co' ndyoodi's men
loo xtaa mén. No yende mod gap lezo' mén loo
mod co' ndyoodi's mén no loo mod co' nac meén.
Mod co' ndxap men no mod co' ndryo' ndlyen'le'n
lezo'méenndlu'loo mén por mod co' ndyoodi's men
yende mod leque mén gap lezo' mén loo con' ndli
men Xtuuz par gac nado' meéen no par zye' mod co'
ndxap men. No con' co' ndryo' ndlyen' le'n lezo'
men no le'n xtuuz mén co' ndyoodi's men ndli par
ndxeza' mén no ndlyux men xal co'se’ ndxuhua
thib ma' cuan' par gath ma'. ® Conlooz na' co' tataa
ndli ndyoodi's na', mbez na' le' Diox xud na' nac

thib Diox roo no thib Diox xén. No mbez na' le'
Diox nac Diox natu'. No con leque looz na'a fiii

yee fiii tii na'. No nquedée na' mén co' nac hues
Xtaana', men co' nac xin no xnaa Diox co' yub Diox
mtoxcua'xal nac Diox. 19Ngue niinloo gu': Licque',
conlequelooz men co' mbez mén le' Diox nac Diox
roo Diox xén no Diox natu', con leque 100z ména fiii
yée fiii tlimén no nquedée mén hues xtaa men. Mén
huesen por con che'n Crist, por derech, indxaalte
gaca tataa lath na'. 11 ;X4 nee gu'? ¢Ché' nzo mod
leque co'te' ndub zib nit co' ndxu men, leque tya
lyen nit nala, ne, a'? Yende xaa. 12 Meén huesen por

con che'n Crist, niin loo gu' tedib vez, ne: ;Ché' nzo
mod leque yaa ngudyuug co' nda' ngudyuug ta'
yaa ngudyuug xlé co' lée aceitun? Lomisque' ne,
¢ché'nzo mod ta' thib xan'lus uv co' nda' xle uv xle
yaa ngudyuug, a'? Yende moda, ¢1é'? Lomisque'
ne, ngue niinloo gu': Yende mod zib nit nazii co'te’
ndub zib nit co' ndxu men, ¢1é'? Cona nee di's, meén
ye'rsin' ndli con' ye'rsin'. No men co' nac che'npe'
Diox ndli con' ndac loo hues xtaa mén.

Tré'ndlu' co'nac licpe' co' ndxdc men.

13 Chele' lath gu' nzo ndxep meén co' ndli gu'
cuent ndxac no co' ndli gu' cuent ndxaa'd di's,
ndxaal lu' mena con' co' ndxdc mena por mod co'
nque tee ban ndac ména no por mod co' nac ména
men nado' loo hues xtaa men. 14 Per chele' ndxep
gu' ndxoo xyanlezo'no ndxanlezo' gu' fiee gu' xtaa
gu' no ndoo lezo' gu'li gu' con' par ante fiee loon
gu' que no gu' con', le' sya, chele' gu' tataa ngue
li, indxaalte tye's gu' loo con' ndxac gu'. Tac con’
ndxac gu'a, le'i ndli par leque gu' nquedii gu' no
nca gu' loo con' co' nac con' licpe'. 15 Tac con' co'
ndli gu' cuent ndxac gu', inacte con' ngue lyath no
Diox gu' par ndxac gu' li gu' tataa. Ndxe'leque’,
con' co' ndli gu' cuent ndxac gu'anaccon'’ co' alithe
ndye'th xtuuz yéc men loo izlyo' ndxé'. No naca
con' ndli yub Mebizyaloo gu'parligu' cuent ndxac
gu'. 16 Tac co'te' nzo men co' ndxan lezo' fice xXtaa
no co'te’' nzo mén co' ante fiée loon que no men
che'n mén, tya mbe yoo mén no ndxac rye loothe
con' ye'rsin' lath meén. 17 Men co' ndlyath no Diox
par ndxac ména, ména indxoode lezo' loo chol con'
ye'rsin' co' nac con che'n xab izlyo'. Nac ména mén

nado'co' mbe banryendameéennoryendye'thmen

lath xtaamen. Nondoolezo' menaliména ante con'
ndac. Ménanac men co' indlide par mas ndyu' thib

Xtaa meén loo tedib xtda mén. Nac meéna meén co'
intembiide ro no co' intembiide xti's loo mén. 18 Le'
meén co' ncuan mod par tu' tal meéna lezo' taamas

men loo chol con' ye'rsin' na, gacaloo ména nambii
no nali que tee ban meéna loo Diox.

4

Tré'ndlu’ conche’'nmeénco'anze'fndxoolezo’ que
tee ban loo con che'n xab izlyo'.

I Nde niin thib con' loo gu": ;P4 ned nde di's no
cuent no yalgyoo co' ndxac lath gu' ba', a'? Na nii
loo gu": Le'i nde no le'i ndxac loo gu' por ryethe
con' ye'rsin' co' ndryo' ndlyen' le'n lezo' gu' co'
toloque' ndli nzi yoo gu' lath xtaa gu'. 2Gu' ndlya's
que no gu' ndxep con'. No co'se' yende mod que no
gu'i, ndxan lezo' gu' fiee gu' xtaa gu' axta ndxuth
gu' xtaa gu'. Ndxan lezo' gu' fiee gu' Xtaa gu' por
con che'n con' co' ifiaade arid ntac co' ngue no
xtaa gu'. No co'se' yende mod que no gu'i, sya,
ntlo gu', ncua'’n gu' Xx4' no ngyoo gu' con xtaa gu'.
Yende mod que no gu' co' ndlya's gu' que no gu'
tac imbezte gu'i no ifia'bte gu'iloo Diox co'se' mbez
gu' Diox. 3 Per mastale' fia'b gu'i loo Diox, Diox
ne'lide par que no gu'i. Tac co'se’ fia'b gu' con' loo
Diox, Diox nonle' xal nac Xtuuz ye'rsin’' co' ngue li
gu' con che'n con' ngue na'b gu' loo Diox. Ale fia'b
gu' con' loo Diox ante par ta' gu' gust lezo' gu' no
maste. 4jAa mén co' ndlya's yoo loo cén che'n Diox
no co' ndlya's que tee loo con che'n xab izlyo' loo
izlyo'leque tiemp! ¢Ché' ne'ta'de gu' cuent no ché'

inonte gu'le' men co' mas ndxoo lezo' ndli co' nac
conchenxabizlyo', menanacngolongola'sloo con
che'n Diox no loo Diox, a'? Aa. Tataaque' naca.
Chol mén co' mas ndxoo lezo' ndli con' co' nac con
che'n xab izlyo', licque', ména ndxac ngolo ngola's
loo con che'n Diox no loo Diox. 5 ¢Ché' ndyac gu'
no ché'ndli gu' cuent angndub di's loo libr co' nac
xti's Diox co' mbez:

Le'Xpii Natu' che'n Diox co' Diox mtel' par yoo
Xpii Natu' loo na' par ban no Xpii Natd' na' por
tantnque'lezo' Xpii Natu'na’, indla'de Xpii Natu'
na' parlina' con' ye'rsin' par cua'n na' xquin na'
no xtol na' loo Diox, ca'?

Tyé'. Inacte di'sa di's co' angndub loo libr co' nac
xti's Diox. Licque' nac di'sa.

6 Per ndxe'leque’, Diox ndlyath no na' con con'
ndac co' ndli Diox anggac loo na'. Loo libr co' nac
xti's Diox ndub di's co' mbez:

Le' Diox ndxecloo no ndxac Diox ngolongola's
loo men co' ndye's. Per ndlyath no Diox men co’
nac men nado' con con' ndac co' nac che'n Diox
co' ndli Diox angndxac loo ména.

7Fta' gu' lugar, t4, ftubdi's gu' loo ryethe con' co'
fiibe' Diox 1oo gu' parli gu'i. Ne'ta'de gu' lugar fiibe'
Mebizya loo gu' nec thib mod no nec tedib mod
loo co' nac cén che'n Mebizya. Le' sya, tataa mod
ne'bii gaxte Mebizyaloo gu'. La' Mebizya gu' co'te’
nziri' gu' loo Diox. 8 Ftolo goo gu' loo c6n che'n
Diox par tolo ta' gu' cuent con nac con che'n Diox
no par tolo li nee gu' gu' loo con che'n Diox. Chele’
gu' tataa li, Diox altant tyoo par tolo li Diox anggac
mads con' ndac loo gu'. Mén co' ndxap xtol, goc
gu' men co' lyaa yéc no co' lyaa lezo' loo Diox par

yumbli Xtuuz gu' no par yumbii lezo' gu' loo con
che'n Diox xal co'se’ tech mén ya' men par nambii
yan' ya' men. Le' gu' co' nac chop loo chop la's co'
lya's que' lezo' Diox no co' ndlya's leque tiemp li
co' nac con che'n xab izlyo' na, blaa yéc gu' no blaa
lezo' gu' loo Diox par zye' mod co' ndxap gu' ba'
par thib lite yéc gu' no thib lite lezo' gu' yoo gu' loo
con che'n Diox. 9 Lomisque', ngue niin loo gu', ne,
meén co' ndxap xtol no meéen co' nac chop loo chop
la's loo con che'n Diox: Fxi yéc gu' no fxi lezo' gu'.
Bin'gu' no grozeée yath gu'. None'tolode ta' gu' gust
lezo' gu'loo ryethe con' ye'rsin' co' ndli gu'. Lugar
de xiis gu', mas quee lezo' gu' bin' gu'. No lugar de
nzo'f nde' nzo'f ndla' lezo' gu', mas quee lezo' gu'
bin' gu'. 10 Goc gu' men co', licque', ngdc men nado'
loo Diox. Le' Diox na, li gac gu' mén roo mén xen
loo Diox yiloa.

Men co’' ndub rez con che'n hues xtaa men.

11 Men huesen por c6n che'n Jesucrist, ne'fiii
yeede gu' no ne'fii tiide gu' con che'n thib hues xtaa
gu'no con che'n tedib hues xtaa gu'. Tac mén co' i
yee fiii tli cOn che'n thib mén co' ndxac hues mén
por con che'n Crist, o chele' meén nii ngoc nguaal
con' coén che'n meén co' ndxac hues xtda meéna, meéna
nxiis no di's co' nac yalnibe' co' nac mas con' roo
con' xén co' mnibe' Tad loo na' par li na'. Le' sya,
tataa mod ndub rez men cén che'n con' co' mnibe'
Tad loo na' li na' par fiee mén inquinte tyubdi's
meén xal mnibe' Tad 1oo mén li men. No chele' gu'
ndub rez cén che'n co' mnibe' Tad loo na'li na’, le'
sya, lugar de tyubdi's gu' loo con' mnibe' Diox loo
na'li na', ale ndxac gu' men co' ndub rez cén che'n
con' co' mnibe' Dioxloona'lina'. 12Per nalle' ngue

niin loo gu'": Thidte xa' co' nac Diox nac xa' co' nzo
co' fiibe' loo meén loo izlyo' ndxe' par li mén con' co'
fibe' thidte Diox. No lomisque' ne, leque yub xa'
co' nac Diox co' fiibe' 100 mén, nac xa' co' ndub rez
cOn che'n mén loo mén. No leque Diox nac xa' co'
nteld' men loo con' ryes. No nac Diox xa' co' co' xa'
men loo Diox thidtene yilo gath men. ¢Per gu', a'?
¢COnnac gu' par fiii yée gu' no fiii tii gu' ngoc nguaal
con' con che'n hues xtaa gu', a'? Yende con nac gu'
parli gu' tataa, ¢1€'?

Yende cho mén non con gac loo men thib huiz no
tedib huiz.

13 Nalle', bin gu' tedib con' ngue niin loo gu': Gu'
co' mbez: Yé' o huize' nda li na' delgens na' loo
thib ciuda o ch¢ cuida. Mas huen ya na' no yo na'
tya thib lin' par li na' delgens no li na' gan huax
tmi. 14No ne'fieede gu' c6n gac thib huiz tedib huiz.
¢Xa nee gu'? ;Con nac yalnaban mén? Yalnaban
meén nac xal thib beu co' setilte ndxetoo. No yiloa,
setilte ndyon' beu. 15 Con' co' mds huen ndxaal gab
gu'nacdi'sndxe': Chele' Tad Diox ndlya'sno chele'
Tad Diox nee lezo', tolo ban na' taandxep tiemp.
Sya, li na' thib con' no 1li na' tedib con' xal nee
lezo' Tad Diox. 16 Per nalle’, ale ndxe'leque’, ale
mas ndyac lezo' gu' por gust co' nda' gu' lezo' gu',
ndyoodi's gu' di's naxal' no di's nate's. Norye mod
co' ndyoodi's gu'a nac con' ye'rsin'tub. 17 Mén co'
nanee no ndxdc men li meén con' ndac no indlide
meén con' ndaca, ménancua'n Xquin ménnoncuan
meéna xtol mén loo Diox.

Tré'ndlu'loo menric xa mod ndxaal que tee ban
menric loo izlyo'ndxe'.

1Bin gu' di's co' nde niin loo gu' ndxe', mén ric:
Mads quee lezo' gu' bin' gu' no grozee yath gu' por
yaltii no nesida co' gacloo gu' yiloa. 2 Ryete yalgon'
co' ndxap gu', le'i nzi ya'ble'. No ryete xab gu' co’'
ndxap gu', le'i ngue yuhuale' mbéd. 3 Lomisque'
ne, tmi or no tmi plat co' ndxap gu', le'i ndoo
quée beule'. No ngue yuhuale' yooi. Lomisque'
ne, xalque' nzi yiza' tmi or no tmi plat co' ndxap
gu', le'i ndlu' loo gu' co' gac loo gu'. No tiempa
ten' gu' huax yalne tin' no anze'f xi lezo' gu' xal
co'se’ ntec nso' quii béel lad meén. Tataa gaca loo
gu' tac gu' mque no thib baan yalgon' le'n tiemp
co' nac lult tiemp ndxé'. 4 Centav co' mdix gu' loo
men co' mque zin' co' mthop cosech gu', centav co'
ne'nguixte gu' complet oo meéna, por centava no
maste caba loo gu' le' Diox li tyactii gu' co'se' tub
rez Diox con che'n gu'. Lomisque' ne, Tad Diox, co'
fiibe' loo ryethe angl co' nac solndad loo Tad Diox,
mbinque' di's co' mco fiee meén co' mque rsin’' gu' co'
ne'nguixte gu' complet mcaa mén co' mque rsin’
gu'. 5Loo izlyo' ndxe' anze'f mque tee ta' gu' gust
lezo' gu'loo ryethe con' co’' mque tee li gu'. Alithe
mque tee yuhua gu' axtaque' mcha' gu' xal thib
laa ngon co' ndoosua' par guth men ngon yiloa.
6 Mquexu' mque' fals gu' mén no mbeth gu' men
co'yende cho xquin ngop mastale' mbral meéna par
ngla' ménala'sya' gu'. Per ne'ngacte ngli ména gan
ngla' ménala'sya' gu'.

Di's co' ndlu’ con che'n mén co' ncha'la’'s loo meén
co'mbez Diox.

7Cona, ngue niinloo gu' co' nac meén huesen por
con che'n Crist: Fxec gu' no fcha'la's gu' axta co'se’
zinhuizno zin ze co'se' yi'th Tad Jesucristloo izlyo'
tedib vez. Gu' nonque' le' mén co' nque zin' loo
XyOn mén, ména nxec no mbed no ncha'la's méena
no nzi quee lezo' ména axta co'se’' lyaa yuu ndlyo.
No mbed mén axta ri'th tiemp yuu co' nac yuu bluz
par tlo thop meén cosech co' anze'f ntac co' nac co'
mbli men zin'loo xyon mén. 8 Ngue niin loo gu', ne:
Fcha'la's gu' no ne'tyoo xa'de lezo' gu' por con' co'
ndxac loo gu' por cén che'n Diox tac huiz, co' gac
huiz co'se'yi'th Tad Jesusloo izlyo' ndxé' tedib vez,
nde zin' gaxle'. 9 Gu' co' nac mén huesen por con
che'n Jesucrist, ne'co fieede gu' con che'n hues xtaa
gu'parne'tubrezte Diox conche'ngu'. Jesucrist co'
tub rez con che'n ryethe mén loo mena, yamerle'
yi'th Tad Jesucristloo izlyo' ndxe' tedib vez. 10Mén
huesen por con che'n Jesucrist, goc gu' xal men
co' mxec no co' mxactii no co' mcha'la's, men co'

mde'th di's co' ndxab Diox xal mnibe’ Diox li mén
tiempa. 11 Nu' nden' no ndyac nu' huen nda meén

no ndyac lezo' mén, mén co' nxec no co' ncha'la's
co'se' ndyactii men por con che'n Tad Jesus. Gu'
mbinque' no nda'que’ gu' cuent quetal mxec Job no
mcha'la’s Job co'se’ mxactii Job no co'se' ngoc yaltii
no yalquii loo Job. Nonque' gu' no nda'que' gu'
cuent xa mod mblyath no Tad Diox Job co'se' ngolo
mxactii Job par mblo xtaa Tad Diox ryethe con' co'
mblyux loo Job. No ngoloa, masre' con' mque no
Job. Cona, non na' axta arid ndlyat lezo' Diox fiée
Diox meén.

12 Per thib con' mds ndlyazen niin loo gu', mén
huesen por con che'n Crist: Co'se’ lya's gu' li nee
gu' di's co' gab gu', ne' por chu'th ne'te'thte gu' lee
bé'. Ne'ne' te'th gu'lée izlyo'. Ne' ne' te'th gu' 1ée
tedib con'. Mas huen gab gu': Aa, tataa gaca, Xaa.
No mas huen gab gu': Ne'fieeda. Ne'fieeda, Xaa, par
tataa mod ne'zib quiide Diox gu'.

13 Chele' chol hues xtaa gu' co' nzi xi lezo' por
ndxac yaltii loo hues xtaa gu'a, ndxaal cuez hues
xtaa gu'a loo Diox por co6n che'n co' ndxac loo hues
Xtaa gu'a. Lomisque' ne, chele' chol hues xtaa
gu' ndyac lezo' por ndxac con' ndac loo hues xtaa
gu'a, ndxaal gol ro hues xtaa gu' himn loo Diox xal
ndye'th di's co' nzo mod gab hues xtaa gu'loo Diox
por con' roo con' Xén co' ndli Diox loo hues xtaa
gu'. 14 Lomisque', ngue niin loo gu', ne: Chele' chol
hues xtaa gu' ndyac nen, ndxaal cuez hues xtaa
gu'a rye mengool co' nqueltaa loo con che'n Diox
par cuez méngoolalée Diox por con che'n meén yiiza.
No ndxaal ta mengoola aceit lad meén yliza por lee
Tad Jesus. 15No co'se' mbez mén Diox no ndxela's
meén dib nzo yéc men no dib nzo lezo' meén, mena
yiche no yite'f loo yiiza. No meéna yac no yiche
no yite'f meéna tac Diox teyac meéna. No lomisque’,
chele' mén yiiza mcua'n xtol, xtol mén yiiza mdyon'
leque hora chele' mén yiiza mna'b loo Diox ton'
Diox xtol men yliza. 16 Por cona, ngue niin loo gu'":
Xop dol gu' con che'n xtol gu' loo Diox lath mbez
gu' Diox con hues xtaa gu'. Lomisque’, ndlyazen
gurez gu' Diox thib gu' no tedib gu', gu' co' nac hues
Xtaa, par tataa mod teyac Diox men yiiz co' ndyac
nen lath gu'. No yiche no yite'f ména lath gu'. No

co'se' mbez men Diox co'se’, licque', nac men men
ndac loo Diox, Diox ndxon di's co' mbez meéna loo

Diox no tataa mod li Diox cas di's co' mbez ména
loo Diox. 17 Gu' nda'que’ cuent le' Lii co' ngoc mbi'

co' mde'th di's co' ndxab Diox, Lii ngoc thib mbi'
lalque' xal na'. Co'se' mbrez Lii Diox no mna'b Lii
loo Diox co'te' ngo Lii tiempa par ne'lyaade yuu,
mbin Diox ro Lii no ne'nglaade yuu le'n son lin'
narol tya. 18 Ngoloa, co'se' mbere Lii, mbrez Lii
Diox no mna'b Lii loo Diox tedib vez par lyaa yuu,
mbere yuu, ngulaa yuu tedib vez co'te’ ngo Liia.
No mén co' ngo ban tya mthop cosech.

19 Gu' co' nac mén huesen por cén che'n Jesu-
crist, chele' chol gu' ndyoo xa' lezo' loo con che'n
Diox co' nac licpe' no ngo tac lezo' gu'loo con che'n
Diox, no lath xtau'a nzo thib mén co' ndyoodi's
no gu' no co' nco'x loo gu' par bere gu', yoo gu'
loo c6n che'n Diox tedib vez, bin gu' ro mena.
20 Ndlyazen ta' gu' cuent co' huenleque’, le' chol
meén co' ndyoodi's no mén no co' nco'x loo men

co' mcuan xtol no co' nzi tee thib ned co' nac ned
ye'rsin' par bere mén co' mcua'n xtola, yoo men co'

mcua'n xtola loo cén che'n Diox tedib vez, ména li
parlya' alm mén no xpii meén co' ngop xtola loo quii
no loo beel co'te' tyactli men yiloa. No lomisque’,
li mena le' rye xtol co' mcua'n mén co' ngro xa' loo
con che'n Diox tyon' co'se’ bere ména, yoo ménaloo
con che'n Diox tedib vez.

